MALTA

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

(Rapport Uffiċjali u Rivedut)

L-GĦAXAR PARLAMENT

Laqgħa Nru. 5

L-Erbgħa, 28 ta' Jannar, 2004

Stampat fl-Uffiċċju ta' l-Iskrivan

Kamra tad-Deputati

Malta

Prezz Lm1

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 5

L-Erbgħa, 28 ta’ Jannar, 2004

Il-Kumitat iltaqa' fil-Palazz, il-Belt Valletta, fis-7:06 p.m.

Talba

MINUTI

Il-Minuti tal-Laqgħa Nru. 4 li saret fit-12 ta’ Novembru, 2003 ġew konfermati.

  THE CHAIRMAN (Onor. Charles Mangion):  Insellmilkom għal din l-ewwel laqgħa ta’ din is-sena u qabel ma ngħaddu għall-korrispondenza nibda biex nistieden fuq il-Mejda magħna lill-Awditur Ġenerali.

Is-Sur Joseph G. Galea ħa postu madwar il-Mejda.

 THE CHAIRMAN:  Nistgħu ngħaddu għall-korrispondenza u nitlob lis-segratarja tal-Kumitat sabiex taqrahielna.

  L-ISKRIVANA TAL-KUMITAT:  Għandna korrispondenza mingħand is-Sur Salvu Gauci tal-Ministeru tal-Finanzi fejn fiha ta l-informazzjoni li kien intalab jagħti fl-aħħar laqgħa mill-Kumitat, għandna r-rapport li kien ġie mitlub jagħmel is-Segretarju Permanenti fil-Ministeru għal Għawdex fl-aħħar laqgħa u ittra mibgħuta lic-Chairman mingħand l-Onor. Leo Brincat li tgħid hekk:

“Onor. Charles Mangion, 

Chairman, 

Kumitat għall-Kontijiet Pubbliċi, 

Kamra tar-Rappreżentanti, 

Il-Palazz, 

Il-Belt., 

12 ta’ Jannar 2004.

Onorevoli Dr Mangion,

L-operat tal-VOM (Voice of the Mediterranean)

Inħossni kostrett li nressaq din it-talba quddiem il-Kumitat li inti tmexxi bil-ħsieb li jekk taqblu, tressqu l-operat tal-Voice of the Mediterranean għall-istħarriġ u l-għarbiel tal-NAO (l-Uffiċċju Nazzjonali tal-Verifika).

Qed inressaq din it-talba quddiemkom għal dawn ir-raġunijiet:

a) Il-bord ta’ inkjesta intern li nħatar mill-Ministru għall-Affarijiet Barranin  ma kienx kompetenti li jagħmel stħarriġ simili, għaliex bħala Segretarju Permanenti u Direttur għall-Corporate Services fl-istess Ministeru, il-persuni maħtura kellhom kull interess li jmewtu l-affarijiet għaliex huma l-aktar żewġ persuni direttament u amministrattivament responsabbli biex jiżguraw li l-entitajiet u d-dipartimenti ta’ dan il-Ministeru jitmexxew kif suppost.

b) Mill-inkjesta mqiegħda fuq il-Mejda tal-Kamra jidher ċar li l-uniċi xhieda li tressqu quddiem dan il-bord kienu nies li kellhom interess li jkun hemm eżitu pożittiv dwar l-istħarriġ li kien qed isir għaliex inkella kien jirrifletti ħażin fuqhom.

c) Safejn jirriżultali la ġew mitluba jixhdu rappreżentanti tal-Multi Media, tal-MITTS (biex jivverifikaw l-infieq fuq l-IT services), la d-Direttur tax-Xogħol, la l-ETC, u lanqas id-Direttur tal-Kuntratti jew il-Kunsillieri tan-naħa tal-Gvern Malti fuq il-Bord tad-diretturi tal-kumpannija.

d) Ma ngħata ebda ħjiel jekk meta ġie kkonsultat l-Uffiċċju ta’ l-Avukat Ġenerali ngħatatx stampa sħiħa ta’ l-allegazzjonijiet kollha li kienu saru dwar irregolaritajiet, u nuqqas ta’ kisba ta’ kwotazzjonijiet u ħruġ ta’ tenders.  Lanqas ma nafu jekk l-Avukat Ġenerali ġiex mgħarraf bid-deċiżjoni tal-kunsilliera tan-naħa tal-Gvern Malti fuq il-bord tad-diretturi tal-kumpannija li wissew/talbu lill-Managing Director sabiex jimxi skond ir-regolamenti li jorbtu lis-Servizz Ċivili.

e) Ma ntefa’ ebda dawl dwar x’wassal biex jintemm il-kuntratt mal-Multi Media kif ukoll jekk ġewx ikkunsidrati ditti oħrajn ta’ l-IT qabel ma ngħata l-kuntratt lill-Cyberspace.

f) Ma ngħatat ebda ġustifikazzjoni għaliex il-VOM li kien għaddej minn diffikultajiet finanzjarji għażel li jirrikorri għall-enhancement ta’ l-IT u ta’ l-apparat tiegħu.  Dan sar  abbażi ta’ xi business plan  jew  growth projections  li ġew ikkummissjonati mill-istess stazzjon?

g) Billi ntqal li ġew ikkunsidrati madwar mitt sit għall-premises  il-ġodda ta’ l-istazzjon wara li deher riklam fit-Times  ma nafux min kien responsabbli għax-short listing  u l-adjudication process.   Lanqas ma nafu x’kienu l-kriterji li fuqhom intgħażel is-sit.

h) Mar-rapport ma kien hemm ebda evidenza dokumentata dwar kwotazzjonijiet li nkisbu, pagamenti li saru, u suppliers  alternattivi li ġew ikkuntattjati dwar xiri ta’ servizzi ta’ sigurta`, trasport, għamara u  refurbishment  tas-sit  il-ġdid.

i) Ma ngħatat ebda spjegazzjoni uffiċjali dwar kif intgħażlu l-istudenti universitarji, inkluż it-tifel tal-Managing Director biex dawn jaħdmu għal żmien temporanju mal-VOM.

Huwa mixtieq li l-istħarriġ/investigazzjoni mitluba mill-NAO;

a) tgħarbel kull aspett imsemmi f’din l-ittra u tisma x-xhieda ta’ dawk kollha hawn fuq imsemmija.

b) Tiddetermina liema liġijiet finanzjarji nkissru, min kisirhom u min kien responsabbli, inkluż fil-Ministeru għall-Affarijiet Barranin, biex jara li dan ma jseħħx.

c) Tinkludi mar-rapport kull dokument li ġie meqjus waqt l-istħarriġ/investigazzjoni.

Billi l-fondi tan-naħa Maltija investiti f’dan il-proġett huma fondi pubbliċi nħoss li l-Kumitat tiegħek għandu d-dmir u r-responsabbilta` li jagħti kunsiderazzjoni xierqa lit-talba tiegħi.

Dejjem tiegħek,

Leo Brincat, M.P.

Kelliem Ewlieni ta’ l-Oppożizzjoni dwar l-Affarijiet Barranin u t-Teknoloġija ta’ l-Informatika.”

  THE CHAIRMAN:  Hemm oġġezzjoni li din l-ittra tintbagħat lill-Awditur Ġenerali biex jagħmel investigazzjoni jew  jistħarreġ il-Voice of the Mediterranean u l-operat tiegħu?  

L-Onor. Austin Gatt.

  ONOR. AUSTIN GATT (Ministru għat-Teknoloġija ta’ l-Informatika u l-Investiment):  Din in-naħa m’għandha assolutament l-ebda oġġezzjoni, anzi tilqa’ bil-qalb kollha l-fatt li l-Awditur Ġenerali jagħmel investigazzjoni ulterjuri, pero` irrid nagħmilha ċara li bl-ebda mod l-approvazzjoni ta’ din in-naħa li l-Awditur jagħmel l-investigazzjonijiet kollha li jidhirlu ma tfisser li b’xi mod naqblu mal-kontenut ta’ l-ittra, speċjalment ċerti  statements  li minflok iħeġġu li ssir investigazzjoni, jippreġudikaw mill-bidu u jippruvaw jikkundannaw mill-bidu lil ċerti nies li huma msemmija.  Huma statements  ukoll ta’ pożizzjonijiet li jien nippreferi li jiġu kkonfermati jew le mill-Awditur milli miktuba.  Jiġifieri nagħmilha ċara li din in-naħa qed taqbel li l-Awditur Ġenerali jagħmel l-investigazzjonijiet kollha li huma neċesaarji mingħajr pero` ma b’xi mod dan ifisser li qed naqblu ma’ ħafna mill-istatements li saru fl-istess ittra.

  THE CHAIRMAN:  Il-Kumitat qed jaqbel li din l-ittra mibgħuta mill-Onor. Leo Brincat dwar il-Voice of the Mediterranean tgħaddi lill-Awditur Ġenerali għall-investigazzjoni neċessarja u nħallu fid-diskrezzjoni tiegħu biex jagħmel il-proċeduri li jistabbilixxi hu.  

Is-Sur Galea.

  IS-SUR JOSEPH G. GALEA (Awditur Generali): Mr Chairman, minħabba esperjenza li kellna fil-passat nixtieq li apparti l-ittra, li jidher li m’hemmx qbil fuqha bejnietkom bħala Kumitat, ikun hemm terms of reference  speċifiċi, jew kif titlob il-liġi jew inkella minn dan il-Kumitat biex l-eżami tiegħi nillimitah u niffokah fuq dawk l-areas  li dan il-Kumitat, wara suġġeriment li sar mill-Onor. Membru, jiġi maqbul minnkom.

  THE CHAIRMAN:  Jekk fhimt sew, l-Onor. Gatt esprima l-pożizzjoni li ma jaqbilx ma ċerti allegazzjonijiet li saru f’din l-ittra, pero` ma jsib l-ebda oġġezzjoni li dawn jiġu investigati wkoll; jiġifieri t-terms of reference  joħorġu mill-ittra stess.

  ONOR. AUSTIN GATT:  Fhimtni sew, pero` naħseb li l-Awditur qiegħed jgħid xi ħaġa kemm kemm differenti.  L-Awditur dejjem jaġixxi fl-ambitu tal-liġi li jistabbilixxi l-uffiċċju tiegħu, ma jistax imur oltre minn dak.  Il-kumplikazzjoni li għandna f’dan il-każ naħseb jien hija li dan huwa l-ewwel każ fejn l-Awditur se jidħol f’sitwazzjoni ta’ entita` li l-gvern għandu 50% tax-shareholding.  Jiġifieri f’dan il-każ għandu kumplikazzjoni oħra li jrid jikkunsidra u jrid jieħu deċiżjoni fuqha.  Jekk qed nifhem sew li qed jistaqsi l-Awditur huwa l-mandat tiegħu x’inhu; jekk jimxix kif tgħid it-termini tal-liġi which sets up his office jew jekk jaqbadx l-ittra u jeżaminaha waħda waħda.  Jekk forsi nista’ ninterpretaha ftit jien naħseb li hemm ċerti affarijiet li fl-opinjoni tiegħi - pero` inħalli liberu lill-Awditur li jiddeċiedi hu - ċertament m’humiex kompetenza ta’ l-Awditur li jidħol fihom għaliex  hemm ċerti allegazzjonijiet li m’humiex sempliċement finanzjarji imma jmorru oltre minn hekk.  Jien ma naħsibx li hemm kompetenza, għalhekk naħseb li jkun aħjar jekk forsi jispjega s-Sur Galea x’inhuma d-diffikultajiet tiegħu.

  THE CHAIRMAN:  Is-Sur Galea.

  IS-SUR JOSEPH G. GALEA:  Li rrid nagħmel ċar huwa li għalkemm il-liġi tgħidli x’nista’ nagħmel, jien dejjem ippruvajt inwettaq ix-xewqat tagħkom mill-aħjar li nista’.   Imma biex nagħmel dan importanti li l-ħsebijiet u x-xewqat tagħkom jiġu framed  b’tali mod li jien inkun nista’ nkun naf xi jkun qed jikkomprendi x-xogħol tiegħi; ħalli mmur oltre minn dan forsi fl-eżami tiegħi imma rrid inkun ċar li jiena qiegħed inkopri dawk l-areas of concern  li huma spjegati. 

Per ezempju, il-liġi tgħid li jekk tliet Membri jew aktar minn dan il-Kumitat jitolbuni nagħmel investigazzjoni, jien irrid nagħmilha.  Issa din it-talba qiegħda ssirli bħala Kumitat  pero` it-terminu se jkun set minn dik l-ittra.  Jiġifieri sakemm il-kompetenza ta’ l-Uffiċċju tiegħi jista’ jidħol fejn hemm financial and compliance  jien ma nsib l-ebda diffikulta`.  Jien għalhekk xtaqt mingħandkom li din l-istampa tkun iktar ċara.  Milli smajt mill-ittra waqt li kienet qed tinqara tista’ tinvolvi areas li jmorru ‘il hinn minn financial and compliance allura jien nipprova nillimita ruħi mal-mandat Kostituzzjonali tiegħi. 

  THE CHAIRMAN:  Jien naħseb li huwa sine qua non li inti jekk se taġixxi se taġixxi għat-terminu ta’ dawn il-mistoqsijiet li qed jitqajjmu fuq din l-ittra, taġixxi  accordingly  jiġifieri mal-mandat tiegħek Kostituzzjonali għaliex ovvjament ma tistax tmur oltre, u effettivament imbagħad aħna nħalluk taħdem fl-aħjar diskrezzjoni indipendenti tiegħek.  

 ONOR. AUSTIN GATT:   Forsi biex nipprova nissimplifika naħseb li kieku kellna nittraduċu dan kollu f’term of reference huwa li jsir eżami mill-Awditur jekk il-finanzi tal-Voice of the Mediterranean ġewx amministrati skond il-proċeduri li hemm in vigore li japplikaw għall-Voice of the Mediterranean, jekk dawn japplikaw għalihom.  

  THE CHAIRMAN:  Bażikament dan huwa li qed jiġi mitlub isir; kif ġew utilizzati l-fondi pubbliċi.

  ONOR. AUSTIN GATT:  Jiġifieri mil-lat ta’ proċeduri finanzjarji, biex inkunu ċari għaliex fl-ittra hemm ukoll affarijiet li huma ta’ ġudizzju finanzjarju u ma naħsibx li …  Insomma naħseb li l-Awditur fehmna biżżejjed u żgur li huwa kompetenti biżżejjed …

 THE CHAIRMAN: Mela la qbilna li din it-talba tmur għand l-Awditur ngħaddu għall-business tagħna għal-lum u nibdew mill-ewwel item.

DISKUSSJONI IN SEGWITU TAR-RAPPORT MIBGĦUT MIS-SEGRETARJU PERMANENTI FIL-MINISTERU GĦAL GĦAWDEX

  THE CHAIRMAN:  Nistieden sabiex jingħaqdu fuq il-Mejda magħna lis-Segretarju Permanenti fil-Ministeru għal Għawdex u lill-uffiċjali kollha involuti. 

Is-Sur Frank Psaila, Dr. Anthony Livori, Dr. Mary Debono Borg, is-Sur Joseph Portelli, is-Sur Mario Mizzi u Ms. Adriana Gatt Terribile ħadu posthom madwar il-Mejda.

  THE CHAIRMAN:  Nibda billi  nirriferi għall-ewwel paragrafu li hemm fl-ittra fejn qed issir riferenza għaċ-ċirkolari tas-27 ta’ Ottubru fejn fiha s-Sur Cini nsista li jiġu segwiti l-proċeduri kollha għax-xiri mill-istores.  Tistgħu tgħidulna jekk minn dak iż-żmien sal-lum dan ġiex segwit b’ċerta attenzjoni kif ukoll jekk kienx hemm xi ħadd li kellu xi rapporti ta’ kontravenzjonijiet jew breaches ta’ dawn il-proċeduri kif ukoll dwar is-sistema tas-software store?  Din is-sistema issa ilha tiffunzjona madwar xahrejn u tajjeb li nkunu nafu jekk hemmx problemi dwarha u f’liema stadju ta’ ħidma tinsab.
  IS-SUR FRANK PSAILA (Segretarju Permanenti fil-Ministeru għal Għawdex):  Mr Chairman, nibda biex ninfurmakom li llum is-Sur Cini huwa bis-sick-leave  u allura ma setgħax jiġi, pero` hawn preżenti l-assistent direttur tal-customer service  li fost affarijiet oħrajn huwa responsabbli mill-isptar, hawn preżenti wkoll Dr. Livori li huwa s-supritendent ta’ l-isptar u hawn ukoll Ms. Adriana Gatt Terribile li hija membru ta’ l-istaff ta’ l-istores f’Għawdex.  Mrs Lucy Borg li hija l-uffiċjal inkarigat mill-istores m’hijiex preżenti għaliex ilha bis-sick-leave for some weeks.  Aħna kollha qegħdin hawnhekk biex nippruvaw nirrispondu għad-domandi tagħkom safejn nistgħu.  

Rigward l-istores nista’ ngħid li jien informat li dawn qed jaħdmu u qed jaħdmu tajjeb.

  THE CHAIRMAN:  Is-sistema tal-computer  qiegħda taħdem?

  IS-SUR FRANK PSAILA:  Iva.

 THE CHAIRMAN:  Jiġifieri issa kollox qiegħed huwa komputerizzat inkluż l-ordnijiet u r-requisitions?  L-istore qiegħed jaħdem bis-sistema li jkun audit trail from purchase sakemm l-item joħroġ mill-istore?

  MS. ADRIANA GATT TERRIBILE (Uffiċjal Eżekuttiv): Is-sistema STORIT qiegħda tintuża pero` baqgħu jintużaw ukoll il-ledgers.

  THE CHAIRMAN: Jiġifieri s-sistema ġiet tested u qed taħdem tajjeb?  

  MS. ADRIANA GATT TERRIBILE:  Iva, qed taħdem tajjeb.

  THE CHAIRMAN:  Sur Psaila, tista’ tirrispondi l-mistoqsija l-oħra dwar jekk kienx hemm xi ħadd li njora ċ-ċirkolari li saret riferenza għaliha fl-ittra?

  IS-SUR FRANK PSAILA: Jien ma jidhirlix li kien hemm min injora ċ-ċirkolari minn dakinhar sal-lum, pero` nista’ ngħid li ħadt passi dixxiplinarji kontra kulmin ma mexxiex mar-regolamenti qabel u l-proċedura għaddejja fil-fatt il-bordijiet qed jiltaqgħu jew iltaqgħu earlier this week.

  THE CHAIRMAN:  Kemm kien hemm uffiċjali li nħarġilhom charge?

  IS-SUR FRANK PSAILA:  Kien hemm għaxra.   

  THE CHAIRMAN:  Rigward il-punt l-ieħor - li lili iweġġgħali ftit rasi - ta’ l-after office hours fejn ġew stabbiliti xi proċeduri?
  IS-SUR FRANK PSAILA: Jien naħseb li fl-aħħar laqgħa l-uffiċjali ta’ l-istores, bil-mod kif tkellmu, ikkumplikaw xi ftit il-ħajja, fis-sens li mhux any employee tal-maintenance imur jordna after hours imma jmur jordna l-inġinier li huwa ta’ grad ogħla mil-lay administrator innifsu.  Jiġifieri mhux kulħadd kien imur jordna u jixtri.  Pero` sadanittant aħna għamilna sistema biex l-uffiċjal inkarigat mill-istores ikun  on call  biex jekk ikun hemm bżonn xi ħaġa outside stores hours  jidħol u jieħu ħsieb l-affarijiet hu.  

  THE CHAIRMAN:  Sur Psaila, għar-rigward tad-dokument “B” li hemm annessa mar-rapport li bgħattilna li titkellem dwar l-islow moving items xtaqt li forsi tagħtina xi ftit ta’ kjarifikazzjoni. Qed tgħidulna li għal dak li huwa laundry  kollox qiegħed jiġi out-sourced.  Jiġifieri effettivament dak li hemm in stock se jibqa’ hemmhekk.  Ittieħdet xi deċiżjoni dwar x’se jsir mill-items li hemm?  Dawn se jinbiegħu?  Jew hemm xi ħsieb li terġgħu tibdew tagħmlu l-laundry in-house?

  IS-SUR FRANK PSAILA:  Biex nagħmlu l-laundry in-house irridu capital investment kbir.  Għalkemm l-ispiża ta’ l-out sourcing hija sostanzjali wkoll u tlaħħaq mas-Lm70,000 fis-sena, meta wieħed jikkunsidra li biex tħaddem il-laundry trid 12-il ruħ tasal għall-konklużjoni li diġa` qed tkopri l-ispiża bil-manpower li qed tiffranka.  L-items li m’hemmx ċans li jsir xi użu minnhom naturalment irridu naraw kif se niddisponu minnhom. Fil-fatt hemm bord li qed jara kif jista’ jiddisponi minnhom.   Waħda mir-rakkmandazzjonijiet ta’ l-inġinier tgħid li għalkemm m’għadx għandna l-laundry services  hemm xi materjal li jista’ jintuża għal skopijiet oħra u allura dawk qed jiġu wkoll eżaminati.  

  THE CHAIRMAN:  Rigward il-motor vehicles għedtilna li this issue is to be discussed with the officer in charge of the garage.  F’liema sens?  Forsi tista’ tispjegalna iktar dwar il-problemi tal-vetturi u jekk hemmx xi proposta min-naħa ta’ dan l-uffiċjal dwar xi spare parts  in konnessjoni magħhom.

  IS-SUR FRANK PSAILA:  Aħna konna qegħdin naraw jekk dawn il-vetturi jistgħux jiġu kannabilizzati biex jintużaw l-ispare parts tagħhom fuq vetturi oħrajn.  Naturalment irridu nsibu n-nies tekniċi biex jagħmlu dan l-eżerċizzju u safejn naf jien beda jsir ix-xogħol fuqhom.  Forsi jista’ jispjega aħjar Dr. Livori. 

  DR. ANTHONY LIVORI (Acting Medical Superintedent):  Dawn kienu spare parts ta’ vetturi li biż-żmien ikunu spiċċaw u meta tkellem ma’ tal-garaxx jgħidulek li dawn forsi jkunu jistgħu jintużaw f’każ li tinqala’ xi ħaġa u tkun tista’ tqabbel.

  THE CHAIRMAN:  Veru li jien m’iniex bniedem tekniku, pero` ma nafx kif karozza li tkun ittieklet għaliex tkun intużat tista’ tikkanabilizzaha.

  IS-SUR FRANK PSAILA:  Issa ‘l quddiem tisimgħu lil tal-public works  jgħidu kif jikkanibalizzaw il-heavy plant li għandhom biex makkanarju li tawna t-Taljani 50 sena ilu għadu jintuża ġewwa Għawdex.

  THE CHAIRMAN:  Hemm aktar mistoqsijiet fuq ir-rapport?  Jidher li m’hawnx u għalhekk nagħlqu din l-item billi nistaqsi lill-Kumitat jekk jaqbilx li in segwitu tal-proċess kollu li għamilna f’dan il-Kumitat fejn iddiskutejna l-istores ta’ l-Isptar Ġenerali t’Għawdex fiż-żewġ laqgħat preċedenti imbagħad kellna r-rapport mingħand is-segretarju permanenti fil-Ministeru għal Għawdex li juri li ttieħdu passi, jiġu nnotifikati l-OPM, li hawn ir-rappreżentant tagħhom preżenti hawnhekk, u lill-Ministeru tal-Finanzi ħalli jkun hemm  follow-up  sabiex is-sistemi jibqgħu iktar  in place  u jkollna iktar compliance  mar-regolamenti viġenti.  Jidher li hawn qbil u allura nissuġġerixxi li kemm min-naħa tal-Ministeru tal-Finanzi kif ukoll min-naħa ta’ l-OPM ikomplu jsegwu ħalli flimkien mal-Permanent Secretary  fil-Ministeru għal Għawdex intejbu l-affarijiet.

Ngħaddu issa għat-tieni item fuq l-aġenda.

RAPPORT TA’ L-AWDITUR ĠENERALI GĦAS-SENA 2002 

GOZO LAW COURTS – REVENUE

  THE CHAIRMAN:  Hawn mistoqsijiet?  Il-Ministru Gatt. 

  ONOR. AUSTIN GATT:  Fil-management  comments  hemm li management has accepted and implemented the recommendations, ovvjament ta’ l-Awditur.  Issa jien ma fhimtx preċiż x’ġie implimentat.  Jiġifieri l-fines kollha ta’ l-2001 u l-2002  inġabru jew inkella min ma ħallasx weħel il-ħabs? Għaliex dawk huma l-alternattivi! Jew inkella ġiet implimentata r-rakkmandazzjoni (d) biss li tgħid li trid tniżżel l-ID number fil-ktieb?  Biex inkunu ċari din m’hijiex problema t’Għawdex biss.

  IS-SUR FRANK PSAILA: Fil-fatt jien informat li f’Għawdex għandna Lm4,000 filwaqt li f’Malta hemm Lm4 miljun.

  ONOR. AUSTIN GATT:  Li relattivament huwa l-istess għaliex il-popolazzjoni t’Għawdex hija inqas.

  IS-SUR FRANK PSAILA:   Fil-fatt mir-rapport ta’ l-Awditur ‘il hawn ittieħdu diversi passi; ittieħdet action biex jirriferu l-każi lill-pulizija għal conviction  u oħrajn naturalment ħarġulhom ir-reminders biex jiġu jħallsu u rkupraw xi arretrati wkoll  minn dawk li kien hemm dovuti fl-aħħar tas-sena 2001 u l-aħħar tas-sena 2002.   

  ONOR. AUSTIN GATT: L-ewwelnett fine kriminali hija dovuta immedjatament bil-liġi, jiġifieri m’hemmx perijodu ta’ terminu għalkemm min ikun ġie fined  jista’ jagħmel rikors u jitlob lill-maġistrat li jkollu terminu.  Hija l-prattika, u din ngħidha mill-esperjenza, li minkejja li f’ċerti każi joħroġ warrant  ta’ arrest  għal  min ma jħallasx, il-pulizija tiddeċiedi li taqbad tieħu part payment  ta’  fines.  Jiġifieri xi ħadd jeħel Lm100, ma jħallasx, ma jagħmilx rikors, ir-reġistratur jitlob li joħroġ mandat ta’ arrest, il-maġistrat joħroġ il-mandat ta’ arrest għall-persuna partikolari għaliex tkun ma ħallistx, din il-persuna partikolari mill-Lm100 jaqbad Lm10 u jagħtiha lill-pulizija u l-pulizija jiġu bl-Lm10 fil-qorti.  Jiena meta kont ministru ppruvajt niġġelidha din u kienet ħaġa mill-iktar diffiċli biex tikkonvinċi lil kullħadd li dawn l-affarijiet m’għandhomx isiru.  Ma nafx jekk din hijiex il-prattika wkoll f’Għawdex.  

  IS-SUR FRANK PSAILA:  Dwar dan forsi tista’ tirrispondi Dr. Debono Borg li hija d-direttriċi tal-Qorti t’Għawdex.

  DR.  MARY DEBONO BORG (Direttur/Reġistratur Qrati u Tribunali ta’ Għawdex):  Mhux joħroġ mandat ta’ arrest.  Issa kemm jista’ ikun qed nimxu uniformi ma’ Malta u qed nibgħatulhom reminder għalkemm bil-liġi m’aħniex obbligati li nibgħatu reminders.  Il-MITTS għamlulna speċi ta’ ittra informali fejn nitolbuhom għal ħlas immedjat, inħallu ftit taż-żmien imbagħad l-ammont dovut jiġi konvertit f’ħabs.  Naturalment imorru l-pulizija bil-conversion ticket u l-individwu jista’ iħallas dak il-ħin u jekk ma jħallasx jista’ imur il-ħabs.

  ONOR. AUSTIN GATT:  Jiġifieri m’hijiex il-prattika Għawdex li jaċċettaw ...

  DR. MARY DEBONO BORG:  Li joħroġ mandat ta’ arrest, le.

  ONOR. AUSTIN GATT:  Almenu hemmhekk avvanzati aktar minn Malta.   Pero` issa at the end of the day  mid-defaulters  li kien hemm fl-2001 u fl-2002 - fl-2001 kien għad baqa’ 63 minn 134 u fl-2002 minn 327 kien għad baqa’ 122 – kemm baqa’?  

  DR. MARY DEBONO BORG:  Ħarġu l-conversion tickets u qed niffolowjaw lill-pulizija biex ikomplu jieħdu action fuqha għaliex dawn kienu ġew kollha konvertiti f’ħabs imma mid-dehra l-pulizija waqfu għal xi żmien u ma komplewx isegwuhom u qegħdin in liaison kontinwu u ddeċidejna li kull ġimgħa jkollna rapport mill-pulizija dwar fiex qed jaslu dawn il-fines.  Kull ġimgħa l-ispettur għandu jibda jagħtina rapport ta’ x’inhu jiġri biex anke min hu inkarigat li jiġbor ir-revenue  min-naħa tagħna ikun jafu fiex waslu.

  ONOR. AUSTIN GATT:  Fil-każ tas-sena 2002 sar l-istess?

  DR. MARY DEBONO BORG:  Ta’ l-2002 ma ħarġux kollha għaliex in the meantime  - dak iż-żmien kont għadek ministru tagħna inti - konna bdejna biex nibdlu daqsxejn id-dokumenti tal-conversion tickets.  Kienu ħarġu xi emendi wkoll f’Mejju tas-sena 2002 u l-fines inflicted before that date irridu nagħmluhom bilfors u l-oħrajn se noħorġulhom il-conversion ticket mal-ewwel. Id-dokument ta’ dawn ġie f’idejna mingħand il-MITTS riċentement.  

  ONOR. AUSTIN GATT:   Fil-fatt se nantiċipa ftit għaliex l-għan li għalih konna għamilna l-emenda fil-liġi f’Mejju 2002 kienet biex ir-responsabbilta` ta’ l-arrest warrant imur hija fuq ir-reġistratur mingħajr il-bżonn li dan ikollu jmur għand il-maġistrat biex jgħidlu min hu defaulting eċċ.   Jiġifieri post May 2002 fejn ġie ffaċilitat l-arrest tal-persuni, kien hemm tibdil fil-proċedura?   Ġiet implimentata fil-fatt dik it-tibdila?

  DR. MARY DEBONO BORG:    Dik fil-fatt, administratively ridna nifformulaw dokument komuni, u l-ewwel ridna mmorru għand il-MITTS imbagħad kellna problema min se jiffirmah.  Issa ddeċidejna li jiffirmah l-maġistrat u jikkonvertihom il-maġistrat ukoll għaliex qabel ġieli kien jagħmilhom id-deputat u ġieli kien jagħmilhom xi skrivan.  Issa, very recently, ġie deċiż li bħala ammont dovut jikkonvertihom il-maġistrat u jiffirmahom ir-reġistratur, jien u l-maġistrat.

  ONOR. AUSTIN GATT:  Jiġifieri minkejja li saret emenda fil-liġi biex nevitaw il-maġistrat xorta se jibqa’ l-maġistrat.   Dik conversion li hija magħmula bil-liġi;  kull ġurnata Lm10 u allura ma nistax nifhem kif biex nagħmlu sempliċement division rridu noqogħdu mmorru għand maġistrat.  Dik l-emenda għalhekk kienet saret.  

  DR. MARY DEBONO BORG:   Konna wkoll ippruvajna naraw jekk hux possibbli li din toħroġ b’mod awtomatiku bil-computer biex jiffaċilitalna x-xogħol imma mid-dehra ma kienx hemm qbil li nħallu f’idejn il-computer li jagħmel dawn l-affarijiet.

  ONOR. AUSTIN GATT:   Dejjem aħjar tħalli persuna għaliex ikollha diskrezzjoni!  (Interruzzjonijiet)  Oqgħod biddel il-liġijiet fil-Parlament!

  IS-SUR FRANK PSAILA:    Fil-fatt jien u Dr. Debono Borg qegħdin niddiskutu kif noħolqu sistema indipendentement minn dak li jagħmlu Malta.

  ONOR. AUSTIN GATT:  Jien ma rridx nidħol bejn il-basla u qoxritha, pero` dik l-emenda kienet saret biex nissimplifikaw l-affarijiet u biex niżguraw li ħadd ma joqgħod imur ikellem lil “dak” u lill-“ieħor” u joħroġ l-arresti.  Issa ċ-Ċivil b’mod jew b’ieħor sab metodu kif idur magħha.

  DR. MARY DEBONO BORG:    Pero` hawnhekk qegħdin nitkellmu fuq il-conversion document għaliex imbagħad hemm dak it-ticket li veru jibgħat lill-individwu l-ħabs.  Dak imbagħad niffirmah jien mhux il-maġistrat.

  ONOR. AUSTIN GATT:  Imma jekk biex nagħmlu conversion ta’ multa ta’ Lm100 f’għaxart ijiem ħabs – hekk tgħid il-liġi, jiġifieri m’hemm diskrezzjoni ta’ xejn – irridu l-ewwel niftakru min hu, jiġifieri nitolbu xi reġistru jew xi ħaġa oħra, imbagħad immorru għand il-maġistrat, iddum xi erbat ijiem jew ħamest ijiem għandu, terġa’ lura ...   Dawn huma metodi kif intawwlu ż-żmien biex neħdux azzjoni biex ma nkunux antiċipati man-nies li nibdew narrestawhom għaliex ma jħallsux il-criminal fines imbagħad jiġina l-Awditur u jgħidilna li għanda Lm4 miljun criminal fines li huma arretrati u għadhom hemmhekk mill-1967.

  IS-SUR FRANK PSAILA:  Fil-fatt jien u Dr. Debono Borg qegħdin niddiskutu kif nistgħu nagħmlu sistema għalina għaliex jien ma togħġobnix il-proċedura li qed jipprovaw joħolqu.

  ONOR. AUSTIN GATT:   Nifhem Sur Segretarju Permanenti, pero` l-liġi saret biex niffaċilitaw il-proċess u ma jkunx hemm dewmien żejjed.    

  IS-SUR FRANK PSAILA:    Iva, u biex niffaċilitaw il- proċess we can dip the problem in the bud għaliex jekk il-multa hija pagabbli immedjatament, aħna rridu  naċċertaw irwieħna li qed titħallas immedjatament, mhux joħroġ ‘il barra mill-qorti u ma jħallashiex.

  THE CHAIRMAN:  Sur Psaila, naħseb li l-Onor. Gatt għandu raġun hawnhekk.

  IS-SUR FRANK PSAILA:   Dażgur li għandu raġun.

  THE CHAIRMAN:  Jekk inbiddlet il-liġi biex nissimplifikaw l-affarijiet u min qiegħed responsabbli li jeżerċita d-diskrezzjoni – dan għalhekk qiegħed hemmhekk mhux biex isaħħan is-siġġu ta’ l-iskrivanija – għaliex erġajna daħħalna l-bżonn li jerġa’ jiddaħħal il-maġistrat? 

  IS-SUR FRANK PSAILA:  Dr. Debono Borg qed tgħid li qed issegwi l-proċeduri li jużaw Malta. Jien għedtilha li m’għandniex għalfejn nużaw il-proċedura li qed jużaw Malta u għamiltha e-mail to this effect.   Jiġifieri jien u hi qed naqblu li rridu nsibu sistema li tiffaċilita l-ġbir tal-court fines u ma naħsibs li hija xi problema insormontabbli.

  ONOR. AUSTIN GATT:  Dr. Debono Borg, jien kont bdejt ir-riforma fejn il-pożizzjoni li għandek inti tiġi awtonoma minn Malta. Dik ġiet implimentata jew le?  

  DR. MARY DEBONO BORG:   Se tiġi mplimentata. 

  ONOR. AUSTIN GATT:  Qed tiġi jew għadha ma ġietx.

  DR. MARY DEBONO BORG:   As such jiena reġistratur tal-qrati ta’ Għawdex, pero` xorta answerable lejn ir-reġistratur tal-qrati ta’ Malta.

  ONOR. AUSTIN GATT:  Sakemm kont hemm jien inti kellek delega mir-reġistratur ta’ Malta.  Issa l-idea kienet li billi l-qorti ta’ Għawdex finanzjarjament u amministrattivament huwa awtonomu, ikun hemm ir-reġistratur ta’ Għawdex a substantia titulum tiegħu.    Dik saret jew le?

  DR. MARY DEBONO BORG:   Le, ma saritx.
 ONOR. AUSTIN GATT:  Allura xorta għadek fil-pożizzjoni fejn trid issegwi d-direttivi ta’ Malta.

  DR. MARY DEBONO BORG:   Għalhekk qed ngħid jien.  Fil-fatt għandna task force komuni u jkolli nsegwi ċerti affarijiet.   Bil-volum żgħir li għandna Għawdex inkun nista’ nagħmel kif qed jgħid is-Sur Psaila.   L-ewwelnett aħna lanqas għandna ċerti problemi li għandhom Malta għaliex hemmhekk hemm il-kwestjoni tal-ġudikatura li forsi bejniethom min jaqbel fuq ħaġa u min jaqbel fuq oħra.  Malta għandhom iktar maġistrati mentri aħna kulma għandna tnejn, tlieta biss u għalhekk għalina forsi tkun aktar faċli li nagħmlu direttivi.  Imma peress li jien answerable lejn ir-reġistratur tal-qrati ta’ Malta hemm ċerta formalita` li rrid insegwi. 

  ONOR. MARIO DE MARCO:  Dr. Debono Borg, jekk fhimt sew, inti qed tgħid li li l-fatt lli xorta għadkom tmorru għand il-maġistrat hija direttiva li inti għandek mir-reġistratur tal-qrati ta’ Malta.   Jiġifieri minn hemmhekk ġejja? 

  DR. MARY DEBONO BORG:   Iva, għaliex tlaqna b’task force komuni bejnietna u qegħdin nimxu pass pass; kif jimxu huma nimxu aħna.   Mhux talli hekk, talli l-fines jidhru bħala revenue ta’ Malta. 

  ONOR. MARIO DE MARCO:  Meta tinħareġ multa mill-qorti s-sistema kif taħdem?  Tiġi inputted fil-computer imbagħad tibqa’ tidher fil-computer bħala fine pending jew tinkiteb f’reġistri separati manually?

  DR. MARY DEBONO BORG:   Tidħol fil-sistema ta’ l-income fil-fines programme u qabel ma titħallas tibqa’ tidher li għadha outstanding.  

  THE CHAIRMAN:  Hawn iktar mistoqsijiet? Ma jidhirx li hawn għalhekk nirringrazzja lill-uffiċjali preżenti u nawgura lilek, Sur Psaila, li jirnexxilek tagħmel is-sistema aktar agile u effiċjenti.    

Ngħaddu issa għall-item li jmiss fuq l-aġenda.

PROJECTS AND DEVELOPMENT DEPARTMENT (VARIOUS) (GOZO)

   THE CHAIRMAN:  Jidher li f’dawk li huma receipts  u sales ma kienx hemm records jew inkella r-records kienu incomplete.  X’inizjattiva ttieħdet wara li kienet inġibdilkom l-attenzjoni għal dan min-naħa ta’ l-Awditur?  Is-sistema qiegħda taħdem sewwa issa?

  IS-SUR FRANK PSAILA: F’ħafna każijiet ittieħdet remedial action u naturalment kollox huwa in order u affarijiet oħrajn, bħal per eżempju, l-inventarju, għadhom qed jiġu mplimentati.   Naturalment kien hemm uħud  li ġew compiled u oħrajn għadhom qed jiġu compiled.   Imma nista’ ngħid li ttieħdet action fuq kull item li rrapporta dwarha l-Awditur Ġenerali.   

  THE CHAIRMAN:  Jiġifieri qed jinżammu records tal-bejgħ li jsir lill-housewives mill-pitkali? 

  IS-SUR  JOSEPH PORTELLI (Director, Projects and Development):  Iva, illum qegħdin jinżammu records.  Fil-fatt il-pitkal ġie mġiegħel li jżomm cash register għas-sales lill-housewives għaliex il-proċess tar-records tal-pitkalija u anke s-sistema komputerizzata ma tipprovdix li jkun hemm sales voucher għal kull sale to a housewife.  Is-sistema tipprovdi biex tinħareġ voucher ta’ bejgħ ta’ prodott għal dawk li huma hawkers jew greengrocers u allura fil-każ ta’ housewives il-Pitkal ġie mġiegħel li jkollu cash register biex ikun hemm dokumentat il-bejgħ tal-housewives.  Naturalment dak il-bejgħ imbagħad jinġabar u jiddaħħal fis-sistema komputerizzata bħala sales lil housewives.   
  THE CHAIRMAN:  Jiġifieri hemm sistema li jekk wieħed jagħmel sale lil housewife ma tkunx tista’ tinħareġ irċevuta?

  IS-SUR JOSEPH PORTELLI:    Is-sistema komputerizzata tal-pitkali hija sistema ddisinjata primarjament għall-bejgħ li jsir wholesale lil hawkers u lill-greengrocers, pero` fit-pitkalijam jista’ wara ċertu ħin, jinbiegħu prodotti lill-pubbliku in ġenerali.   F’dak il-każ is-sistema komputerizzata ma tintużax biex tiġġenera sales invoices għall-prodott.

  THE CHAIRMAN:   Ma tintużax għaliex ma tistax tintuża?

  IS-SUR JOSEPH PORTELLI:   Is-sales invoice f’dak il-każ hija tip ta’ irċevuta fiskali li dak li jkun jużaha fil-każ tan-negozju, mentri fil-każ ta’ housewife mhux każ ta’ negozju; dak li jkun mar xtara oġġett wholesale u dawk is-sales qed jiġu covered bil-cash register imbagħad jidħlu wkoll fis-sistema biex ikun hemm record tal-prodott li nbiegħ u anke mbagħad jiġi mħallas il-bidwi ta’ dak il-prodott.  

  THE CHAIRMAN:   Li ma nistax nifhem hu għaliex lill-hawker tagħtuh l-irċevuta for fiscal reasons.  Safejn naf jien il-ħaxix m’għandux VAT fuqu u allura dan mhux se jikklejmja l-VAT.

  IS-SUR JOSEPH  PORTELLI:  Jekk inhu hawker jew greengrocer ikun iridha għaliex hija parti mill-ispiża tan-negozju tiegħu, filwaqt li fil-każ tal-housewife importanti li toħroġ irċevuta fiskali – kif esiġejna u fil-fatt qiegħda tiġi mplimentata - biex ikun hemm kontroll fuq il-bejgħ kif suppost u anke nassiguraw li r-records ikunu kompleti.   

  THE CHAIRMAN:    Meta bdew jinżammu dawn it-tip ta’ records?

  IS-SUR JOSEPH PORTELLI:    Bdew jinżammu wara li kellna l-visit ta’ l-awditur u għamel ir-recommendations  tiegħu.    

  THE CHAIRMAN:    U meta kien ġie l-Awditur?

  IS-SUR JOSEPH G. GALEA:    F’Ġunju tas-sena li għaddiet.  

  ONOR. TONIO FENECH:   Is-sistema issa qed tkun aċċessa mill-pitkali?

  IS-SUR JOSEPH PORTELLI:    Problema li kellna dakinhar kienet li fiċ-ċentru tal-pitkalija kien għad ma kienx hemm l-estenzjoni tal-government network għaliex hija outpost, jiġifieri qiegħda ‘l bogħod miċ-ċentru amministrattiv.  Fil-fatt matul is-sena l-oħra, anke qabel ma kien sar l-audit, konna wasalna fil-proċess li nestenduha għal dan iċ-ċentru. Fil-fatt estendejna għal dan iċ-ċentru u llum qegħdin linked u jaħdmu directly mill-pitkali centre fix-Xewkija.  Fejn qabel kien isir ix-xogħol manwali fix-Xewkija mbagħad l-inputting isir ir-Rabat, issa qed jinħadmu direttament on site.  

  ONOR. TONIO FENECH:    Minn Settembru ‘l hawn saret xi analisi biex naraw jekk il-livell tal-bejgħ li s-soltu jiġi rreġistrat żdiedx sostanzjalment minn dak li kienu qed juru ċ-ċifri qabel, jew m’għamilniex differenza?

  IS-SUR JOSEPH PORTELLI:   As such ma sarx tqabbil.  Aħna jkollna d-data tal-bejgħ kull xahar.

  ONOR. TONIO FENECH: Fir-rapport tiegħu l-Awditur bħala key issue qal li l-bejgħ naqas b’25% u allura saret id-domanda  jekk huwiex ġustifikat li l-gvern għandu għaxar impjegati fil-pitkalija.  Issa l-bejgħ beda jiżdied biex inkunu nistgħu niġġustifikaw dawn l-għaxar impjegati jew aħjar ngħidulhom biex jagħmlu koperattiva u jmexxuha huma?

  IS-SUR FRANK PSAILA:  Il-bejgħ naqas għaliex naqsu l-pitkali minn hemmhekk.  Illum hemm pitkal wieħed filwaqt li qabel kien hemm erba’.

  IS-SUR JOSEPH PORTELLI:  Ħalli nispjega ftit.  L-ewwelnett importanti nifhmu li l-istaff li jaħdem fil-pitkalija mhux qiegħed assenjat għal pitkal wieħed biss.  Fil-pitkalija Għawdex għandna żewġ pitkala, wieħed li huwa pitkal privat fis-sens li jirċievi l-prodott on his own behalf imbagħad hemm il-pitkalija tal-koperattiva li tirċievi x-xogħol l-istess ....

  ONOR. TONIO FENECH:  Pero` jekk qed nifhem sew, il-pitkalija tal-koperattiva tammonta għal 6% biss tal-marketing centre.
  IS-SUR JOSEPH PORTELLI:  Le.   

  ONOR. TONIO FENECH:   Mela x’kien il-kumment?   

  IS-SUR JOSEPH PORTELLI:  Il-pitkal dak li qed jissejjaħ il-private pitkal ix-xogħol tiegħu “saw a drop of 25 per cent from the previous year’s figures, and did not exceed 6 per cent of the total sales of the Gozo Pitkali”.  Issa bejn il-bejgħ tal-koperattiva u l-bejgħ li jagħmel il-pitkal privat qed nitkellmu fuq madwar Lm0.5 miljun, jiġifieri dak ix-xogħol kollu jgħaddi minn dan iċ-ċentru.  Issa dawn in-nies iridu jieħdu ħsieb li ċ-ċentru jkun up to standard fl-indafa, fil-kontrolli, eċċ.

  ONOR. TONIO FENECH:  Jiġifieri dawn l-għaxar impjegati effettivament m’humiex involuti fil-bejgħ?

  IS-SUR JOSEPH PORTELLI:  Le, mal-pitkal persuna waħda biss ikun hemm biss.  Fil-fatt illum aħna naraw anke x-xogħol mis-sena l-oħra qed jiżdied overall.   

  THE CHAIRMAN: Jiżdied kif?

  IS-SUR FRANK PSAILA:   Dawk l-impjegati qegħdin hemmhekk mhux biex jieħdu ħsieb dan il-pitkal biss; hemm il-pitkalija tal-koperattiva li hija ferm ikbar minn dan il-pitkal.   Huma qegħdin hemmhekk biex jagħtu support service lil kulħadd.  Issa aħna għamilna rationalisation exercise u naqqasna n-nies għaliex qabel kienu qegħdin erba’ jew ħamsa pitkala u llum naqsu u allura aħna wkoll naqqasna n-nies minn hemmhekk b’mod gradwali għax imbagħad naturalment trid issibilhom productive work x’imkien ieħor; inutli taqlagħhom minn hemmhekk jekk hemmhekk qed jagħmlu 10% tal-ħin tagħhom u titfagħhom x’imkien ieħor biex jagħmlu l-istess 10% jew inqas.   Jiġifieri qed nagħmlu redeployment ġenerali tan-nies.

  ONOR. MARIO DE MARCO:  Il-parti li tikkonċerna l-information systems tal-pitkalija hemm  rakkmandazzjoni li tgħid “For more credit support of the computer records, statements of pitkali sales to vendors are to be drawn up on the official form in the first instance, signed and countersigned by the pitkali clerk and the pitkal.”.   Din ir-rakkmandazzjoni qed tiġi segwita?

  IS-SUR MARIO MIZZI (Principal, Department Projects and Development):    Iva.  Minn meta daħħalna n-network u bdiet taħdem is-sistema bdejna naħdmu bil-vouchers bħal ta’ Malta.

  ONOR. MARIO DE MARCO:  U qed jiġu ffirmati mill-pitkala.

  IS-SUR MARIO MIZZI:  Qed jiġu ffirmati mill-iskrivan li jimliha u mill-pitkal konċernat.   

  ONOR. MARIO DE MARCO:  Imbagħad din tirrelata mal-punt fil-paragrafu sussegwenti li jitkellem fuq pitkalija opening hours and sales direct to housewives.  Hemm tħassib dwar il-fatt li mhux dejjem ikun hemm skrivan tal-pitkali preżenti waqt il-ħinijiet tal-bejgħ għaliex il-ħinijiet tal-bejgħ mhux qed jaqblu mal-ħinijiet meta jmorru l-iskrivani x-xogħol.  X’sar minn dan l-aspett?

  IS-SUR FRANK PSAILA:  Fil-fatt hemmhekk irrid nippreċiża ftit il-fatti u ngħid li għalkemm mal-pitkal hemm skrivan wieħed, hemm imbagħad persuna oħra li fl-assenza ta’ l-iskrivan jidħol mal-pitkal hu.  Aħna, biex nekonomizzaw ftit għedna li hemmhekk m’għandux għalfejn ikun hemm żewġ full-time clerks; l-officer in charge jista’ jieħu over meta l-iskrivan ma jkunx hemm.  Pero` l-pitkal at no time ma jkun hemmhekk waħdu, dejjem ikun akkumpanjat minn xi ħadd li jagħmel il-clerical duties.  

  THE CHAIRMAN:  Jiġifieri dejjem ikun hemm xi ħadd li huwa responsabbli mis-sistema li jara li kollox qed jopera kif suppost.

  IS-SUR FRANK PSAILA:  Hekk hu.

  ONOR. MARIO DE MARCO:  F’paġna 165 ġew sollevati diversi punti fuq stock records fin-nursery tad-Dawwara kif ukoll rakkmandazzjonijiet li jsiru physical checks of inventory and store records.   X’qed isir f’dan ir-rigward?

  IS-SUR JOSEPH PORTELLI:  Bħala inventarju għaddej proċess biex kull fergħa li qed tissemma hawnhekk tiġi in line ma’ l-inventory regulations il-ġodda.  L-istess jista’ jingħad għal dak li għandu x’jaqsam ma’ stores.  

  ONOR. MARIO DE MARCO:  U x’inhuma dawn il-proċessi li għaddejjin?
  IS-SUR FRANK PSAILA:  Per eżempju, fil-każ  tan-nursery fejn ikun hemm eluf ta’ xtieli żgħar, tkun trid issir head count ta’ kull waħda minnhom regolarment.   Issa qiegħed isir l-updating ta’ l-inventarju ta’ dawn ix-xtieli.

  ONOR. MARIO DE MARCO:  Jiġifieri ssir update komputerizzata u għandkom software apposta f’dan ir-rigward?   Kif isir l-updating ta’ dan l-inventarju?

  IS-SUR FRANK PSAILA:  Dan isir b’mod manwali għaliex dak huwa barra min-network tagħna u rridu spiża oħra kbira biex inwassluh hemm.  Naturalment kollox jiswa’ l-flus u l-flus ma jaqgħux mis-siġar!

  ONOR. MARIO DE MARCO:  F’paġna 166 hemm ir-rakkmandazzjoni li jsir weighbridge fil-pitkali u taħt il-management comments hemm li din ir-rakkmandazzjoni “has been noted and should be taken into consideration in the light of changes which are expected to take place in the Pitkali systems in Malta and Gozo.”.  Meta ngħidu “this has been noted” xi tfisser?  X’se jsir fuqha?

  IS-SUR JOSEPH PORTELLI:  Fil-fatt din innotajniha fis-sens li dan jista’ jkun apparat li ‘l quddiem jista’ jiġi stallat, pero` ma nistgħux immexxu fuqu qabel ma jiġu deċiżi s-sistemi li se jiġu ntrodotti fil-pitkali markets kemm f’Għawdex kif ukoll f’Malta.   Jista’ jiġri li minħabba t-traceability tal-prodott is-sistema tal-crates tiġi li jkunu jridu jintiżnu separatament u allura l-weighbridge ma jkollux valur jew użu f’dak il-każ.   Għalhekk naħsbu li għadu kmieni biex ngħidu li se nintroduċu l-weighbridge.  Qabel ma nintroduċuh u nidħlu għall-ispejjeż biex nistallawh irridu nkunu ċerti li se nieħdu valur minnu, fis-sens li huwa neċessarju għall-kontroll; jekk se jkun hemm kontroll ieħor li jista’ jsir forsi jew irid isir li jirriplesja dak l-istess kontroll, allura m’hemmx għalfejn isir weighbridge biex imbagħad wara nistallaw xi sistema oħra.

  ONOR. MARIO DE MARCO:  Imma x’sistemi għandkom alternattivament għall-weighbridge?  Għaliex jekk wieħed iħares lejn paġna 164 tar-rapport ta’ l-Awditur jara li r-rakkmandazzjoni li jidħol weighbridge qed issir pjuttost b’saħħa bħala l-iktar kontroll bażiku li jista’ jiġi ntrodott.   

  IS-SUR JOSEPH PORTELLI:  Fil-preżent  li qed nagħmlu huwa li l-iskrivan li jkun hemm mal-pitkal, jirrikordja l-prodott waqt li jkun dieħel.   

  ONOR. MARIO DE MARCO:  Il-problema hija li l-Awditur Ġenerali għamel rakkmandazzjoni pjuttost ċara - huwa qed jirrikkmanda li jiġi ntrodott.  U qed jirrikkmanda li dan għandu jiġi ntrodott għaliex ovvjament  għandu l-inklinazzjoni li m’hemmx kontrolli suffiċjenti fis-sistema kif inhi llum għaliex altrimenti ma naħsibx li kieku kien se jagħmel din ir-rakkmandazzjoni.

  IS-SUR JOSEPH PORTELLI:  M’hemmx dubju li l-weighbridge huwa sistema ta’ kontroll.  Il-problema tagħna hija li jien m’iniex qed nara li għandna ninvestu f’ weighbridge  jekk eventwalment ikun hemm sistemi oħrajn li se jaqdu l-istess funzjoni.

  ONOR. AUSTIN GATT:  U x’inhuma l-alternattivi li qed jiġu studjati?

  IS-SUR JOSEPH PORTELLI:  Jista’ jkun li l-alternattivi jkunu li l-prodott meta jidħol jintiżen fuq sistema komputerizzata u jiddaħħal mal-ewwel fis-sistema.    

  ONOR. MARIO DE MARCO:  Imma qed isir hekk bħalissa?

  IS-SUR JOSEPH PORTELLI:  Le.   

  ONOR. MARIO DE MARCO:  U se jsir hekk fil-futur immedjat?

  IS-SUR JOSEPH PORTELLI:  Jiddependi minn żviluppi li għadhom iridu jsiru.

  THE CHAIRMAN:  Jien naħseb li l-mistoqsija li qiegħda ssir hija jekk hemmx xi pjanijiet alternattivi li se jkunu in place x-xahar id-dieħel, xahrejn oħra jew anke s-sena d-dieħla.      

  IS-SUR FRANK PSAILA:  Naturalment weighbridge huwa ġustifikat imma kif qed jgħid is-Sur Portelli jista’ jkun hemm mezzi alternattivi għalih.  Aħna rridu nipprioritizzaw il-ħteġijiet tagħna u nista’ ngħid li fil-business plan tagħna għadna ma daħħalniex il-weighbridge għall-pitkalija.   

  ONOR. TONIO FENECH:  Allura hawnhekk nistaqsi lill-Awditur x’inhuma r-riperkussjonijiet li din ma tidħolx.

  IS-SUR JOSEPH G. GALEA:   Ma tantx naħseb li hemm x’wieħed iżid ma’ dak li għedna.  Aħna rrikkmandajna li jkun hemm weighbridge għaliex qed ngħidu li bis-saħħa tiegħu jiġu eliminati r-riskji li jeżistu bħalissa.  Ir-riskji huma li wieħed jista’ jdaħħal mod u jniżżel mod ieħor, joħroġ mod u jniżżel mod ieħor u meta jiġu biex jagħmlu l-compilation u l-balancing ta’ x’daħal u x’inbiegħ ma jkunx jista’ jsir faċilment.   Huma qed jgħidu li forsi hemm sistema oħra minflok il-weighbridge u qed jgħidu li “it has been noted and should be taken to consideration”.  Forsi bħalissa m’humiex f’pożizzjoni jgħidu d-data meta se jagħmluh għax huwa marbut ma’ proġetti li qed jagħmlu bejn Malta u Għawdex.

  IS-SUR FRANK PSAILA:  Aħna ma konniex f’pożizzjoni li ndaħħluh fil-business plan minħabba prioritajiet oħra li għandna, pero` mhux ma kkonsidrajniex ir-rakkmandazzjoni.  Ikkunsidrajniha pero` m’aħniex f’pożizzjoni li nimplimentawha u anke wkoll għaliex kif kif qal Joe Portelli, jista’ jkun hemm alternative ways.

  ONOR. MARIO DE MARCO:  Ma fhimtx għaliex ma tistax tiġi mplimentata għalissa.

  IS-SUR FRANK PSAILA:  Għaliex kollox jiswa l-flus.

  ONOR. MARIO DE MARCO:   Ikkalkulajtu kemm jiġi jiswa weighbridge?

  IS-SUR JOSEPH PORTELLI:  Weighbridge jista’ jiġi jiswa sa Lm8,000.

  THE CHAIRMAN:   Li hija somma konsiderevoli.   Imma jista’ xi ħadd forsi jispjega lil dan il-Kumitat x’inhuma l-kontrolli li qegħdin isiru bħala alternattiva għall-weighbridge.  B’hekk anke l-Awditur, meta jkun qed jagħmel l-assessment tiegħu jkun jaf x’inhuma l-kontrolli u jagħtina l-opinjoni tiegħu.  

  IS-SUR MARIO MIZZI:  Is-sistema tal-pitkalija taħdem b’tali mod li l-prodott ma jintiżinx x’ħin idaħħlu l-bidwi, imma jitpoġġa għand il-pitkal imbagħad jintiżen x’ħin jinbiegħ.   Terġa’ fil-pitkalija hemm żewġ sistemi, sistema li naħdmu aħna l-iskrivani tal-gvern u hemm sistema tal-koperattiva li biex tagħmel weighbridge għal mat-tnejn trid tbiddel iż-żewġ sistemi u s-sistema ma nafx hijiex maħsuba għalhekk.   Qiegħed pero` jiġi studjat minn Malta – għax aħna għandna l-istess programm – li jagħmlu barcodes mal-kaxxi.   Dawn il-barcodes tkun tista’ tittieħed notice tagħhom, forsi l-użin, id-dettalji, il-prodott, in-numru ta’ kaxxi u n-numru tal-bidwi u x’ħin tinbiegħ jimxu wkoll bil-barcode.   Pero` din is-sistema għadha dieħla; nidħlu flimkien ma’ Malta għax għandna sistema waħda.  

  THE CHAIRMAN:  Biex tkunu tafu x’inhuwa r-revenue li għandu jidħol, mhux fuq il-piż tal-prodott tridu timxu?   

  ONOR. TONIO FENECH:  Jekk ma nafx il-piż, dak li jkun jista’ jgħidli kemm irid li biegħ jew ma biegħx.

  IS-SUR MARIO MIZZI:  Il-pitkal huwa biss il-middleman jiġifieri hu qed ibigħ f’isem il-bidwi.  Il-bidwi ma jiżinx il-kaxxi meta dawn jidħlu għand il-pitkal imma jittieħed l-ammont ta’ kaxxi u l-prodott imbagħad jintiżen x’ħin jinbiegħ.   U hemmhekk tidħol il-funzjoni ta’ l-iskrivan; hu jkun hemm jaraha tintiżen, ikun jaf il-prezz u jiġi rrekordjat dak il-ħin mill-iskrivan tal-gvern u mill-iskrivan tal-pitkal jew mill-pitkal innifsu.   Imbagħad ix-xogħol jidħol fis-sistema u jinħarġu l-vouchers lill-bdiewa u lix-xerrejja.   

  ONOR. AUSTIN GATT:  L-interess tal-gvern f’dan kollu fejn hu?  

  IS-SUR MARIO MIZZI:  Imkien, dan huwa biss servizz.   

  ONOR. AUSTIN GATT:  Jien għalhekk għamilt din id-domanda.   As far as I know l-uniku interess li għandu l-gvern huwa minħabba li hemm numru ta’ sussidji marbutin mal-prodott li wieħed idaħħal.  Naħseb li hemmhekk forsi indirettament id-data li tkun qed tinġabar tagħmel differenza.   Pero` fir-rigward ta’ x’jidħol fil-pitkalija, x’jinbiegħ mill-middleman u kemm jinbiegħ naħseb li hija tradizzjoni li ġejja minn żmien ilu u sinċerament għadni ma nistax nifhem għalfejn il-preżenza tal-gvern qiegħda hemmhekk.   

  IS-SUR MARIO MIZZI:  Il-pitkal jitħallas b’commission li tinqata’ mingħand il-bidwi u l-gvern qed joħroġ 1.25% biex jagħtihom lill-pitkal.

  ONOR. AUSTIN GATT:  Għadna b’sistema li probabbilment ilha ġejja minn jaf kemm li l-gvern joħroġ il-commission għall-pitkal mentri f’suq li jeżisti llum dan huwa dealing li għandu jsir bejn il-bidwi u l-pitkal.    Fil-każ tal-laħam ma naħdmux hekk għax hemmhekk kollox huwa privatizzat, jiġġieldu bejniethom u jaraw huma x’jagħmlu.   

  ONOR. MARIO DE MARCO:  Forsi l-Awditur jista’ jispjegalna.

  IS-SUR JOSEPH G. GALEA:  Ladarba l-gvern ikollu responsabbilta` ta’ l-operat, allura l-uffiċċju tiegħi jidħol fiha, fis-sens li jekk fil-media jew fil-Parlament jissemma li xi ħaġa ma tkunx marret bħas-soltu, in-nies ma jmorrux għand il-pitkal, lanqas għand il-bidwi imma jmorru għand il-gvern.   Barra minn hekk jekk ikun hemm din id-data miġbura kif għandha tinġabar finalment anke l-erarju tal-gvern se jiggwadanja għaliex it-turnover li jkun hemm hemmhekk huwa ammont ta’ flus li għada pitgħada l-gvern għandu sehmu minnu fis-sens ta’ income tax, ta’ sussidji eċċ. 

 ONOR. AUSTIN GATT:   Skużani pero` hawnhekk ma naqbel miegħek xejn.   Jekk il-gvern irid jagħmel supervision jagħmilha kemm irid u kemm jogħġbu pero` ma naħsibx li għandi nittratta lill-pitkal u lill-bidwi differenti milli nittratta lit-tabib, lill-avukat u lil tal-ħanut!

  IS-SUR JOSEPH G. GALEA:   Aħna mhux lill-pitkal qed nikkontrollaw imma qed naraw jekk l-impjegati t’hemmhekk humiex jagħmlu d-doveri tagħhom sewwa.

  ONOR. AUSTIN GATT:  Sur Galea, jien naqbel miegħek li la hemm proċedura tal-gvern inti għandek tawditja; inti  għandek il-privileġġ li tawditja anke l-ġenn tal-gvern minn dan il-lat. Li għadni ma fhmitx hija x’inhi tagħmel il-preżenza tal-clerks tal-gvern hemmhekk.   Naħseb li fid-dinja tal-lum jeżistu metodi ħafna differenti sabiex wieħed ikun jista’  jikkontrolla l-income tax, is-sussidji u l-affarijiet l-oħra kollha.    Naturalment qed ngħid dan on a political plane u ma nitlobx kumment mingħandek.

  IS-SUR FRANK PSAILA:  Ir-rimarka ta’ l-Awditur dwar il-ħaddiema li hemm hemmhekk kienet valida ħafna u ħadna passi fuqha; ma jistax ikollok għaxra min-nies biex jieħdu ħsieb il-pitkalija.   

  THE CHAIRMAN:  Aktar mistoqsijiet?  L-Onor. Fenech.

  ONOR. TONIO FENECH:  Jien personalment l-iktar kumment li nkwetanti kien dwar l-issue ta’ non official receipts fid-deposits.   F’page 163 qed ngħidu li preżentement uffiċjal tal-pitkalija qed imur jiġbor il-flus u jiddepożitahom u jagħti rċevuta mhux uffiċjali lil kull bejjiegħ.  Mill-kummenti li qed jagħmel ir-rapport jidher li ġieli kien hemm xi diskrepanzi u kull darba li jkun hemm diskrepanza teħilha l-pitkalija.   At the same time qed jingħad “however the pitkalija is responsable for any amounts which are not actually credited to the personal account of the vendor”.   Imbagħad hawnhekk il-kumment tal-management kien “management appears to have taken exception to the recommendation of the NAO on the banking of receipts from behalf of vendors”.   Jiġifieri intom taqblu li l-proċedura tibqa’ għaddejja kif inhi. 

  IS-SUR FRANK PSAILA:  Le; fil-fatt din hija rimarka tajba oħra ta’ l-Awditur.   L-ewwelnett hemm differenza għax f’Malta hemm l-APS Bank li jieħu ħsieb jiġbor ir-revenue filwaqt li f’Għawdex l-APS Bank ma daħalx għaliha u allura konna qegħdin niġbruha aħna.   Issa aħna għamilna disclaimer fuq l-irċevuti li noħorġu fejn qed ngħidu li m’aħniex responsabbli ta’ shortages jew diskrepanzi li jista’ jkun hemm.   

  ONOR. TONIO FENECH:  Imma jekk xi ħadd qed jagħtini l-flus jien irrid nara li ngħoddhom quddiem xi ħadd u nkun żgur li jekk tani Lm1,000 jkun hemm Lm1,000.  M’hemmx raġuni għalfejn għandhom jidħlu Lm900 minflok Lm1,000.      

  IS-SUR FRANK PSAILA:  Imma dawn mhux tal-gvern.   Aħna qegħdin nagħtu servizz, qegħdin niġbru flus għal ħaddieħor.   

  ONOR. TONIO FENECH:  Mil-lum ‘il quddiem il-pitkalija mhux qd tieħu din ir-responsabbilta` li jekk jiġu depożitati inqas teħel hi?  

  IS-SUR FRANK PSAILA:  Le, fil-fatt fuq l-irċevuta għandna disclaimer li aħna m’għandniex responsabbilta` ta’ xi diskrepanzi li jista’ jkun hemm.   

  THE CHAIRMAN:  F’paġna  163 fejn qed jitkellem dwwar Dawwara Nursery u civil abattoir jidher li kien hemm l-użanza li l-consumables jinxtraw direttament minflok mill-farm stores.   Tista’ tispjegalna eżatt x’kienet din il-prassi li kienet għaddejja u x’passi ttieħdu f’dan ir-rigward?  Rigward is-civil abattoir qed jingħad li kien hemm cash takings tal-gvern li ntilfu mar-receipt book.   X’kien eżatt il-każ?

  IS-SUR FRANK PSAILA:  Le, ma kienx hemm loss of revenue; il-flus ġew depożitati l-bank u hemm kollox dokumentat.   Li ntilef huwa r-receipt book pero` sadanittant huma fuq l-invoice jiktbu n-numru tar-receipt u l-cash book ġie rikostitwit.

  THE CHAIRMAN:  Ir-receipt book sibtuh?

  IS-SUR FRANK PSAILA:  Le, imma setgħu jiġu traced ir-receipt numbers minn fuq l-invoices tagħhom u naturalment il-cash book ġie rikostitwit.

  THE CHAIRMAN:  Jiġifieri kellek l-invoice imbagħad kellek irċevuta għal kull invoice li tkun effettivament tħallset u kien hemm dik ir-reconcilation minn dakinhar sal-lum.   

Rigward il-vehicles f’paġna 164, jidher li wieħed mill-kummenti kien dwar “the absence of the names of the owners of ex-imprest and leased vehicles”, apparti mill-fatt li kien hemm diskrepanzi oħra anke fuq l-infiq.  X’inhi r-raġuni li kien hemm dan in-nuqqas?

  IS-SUR JOSEPH PORTELLI:  Fil-fatt hemmhekk kien hemm xi nuqqasijiet fir-return kif spjega l-Awditur, dawn ġew ikkoreġuti u lill-Awditur ipprovdejnih b’return li hija korretta u kompleta.

  ONOR. CHRIS AGIUS: Xtaqt nagħmel żewġ mistoqsijiet, waħda minnhom marbuta mal-kummenti li għamel l-Onor. de Marco rigward l-ħinijiet.  F’paġna 162 tar-rapport jingħad li : “Though it could be of convenience to farmers, hawkers and the public, the present timetable is being run at the expense of controls.  The opening hours are incongruent with the working hours of the pitkali clerks.”.   Sar xi ħaġa f’dan ir-rigward?

  IS-SUR FRANK PSAILA:  Iva, fil-fatt illum b’inqas nies qegħdin inkopru ħinijiet itwal.

  ONOR. CHRIS AGIUS:  Imma l-ħinijiet qegħdin ikunu għas-servizz ta’ kulħadd?

  IS-SUR FRANK PSAILA:  Qegħdin ikunu għas-servizz tal-pitkal, tal-bidwi u tal-pubbliku.

  ONOR. CHRIS AGIUS:  Kumment ieħor li xtaqt nagħmel huwa dwar dak li hemm rakkmandat f’paġna 164 rigward il-cold stores. Jidher li fis-sena 2002 kien hemm xi ħsarat.  Saru t-tiswijiet neċessarji sabiex ix-xogħol jibqa’ għaddej?

  IS-SUR FRANK PSAILA:  Dawk iridu jinxtraw mill-ġdid; kellna finanzi  biex nixtru, u fil-fatt xtrajna, wieħed biss.

  THE CHAIRMAN: Jekk m’hawnx aktar domandi fuq din l-item nistgħu ngħaddu għal paġni 167 sa 169 tar-rapport. 

Wara li nġibdet l-attenzjoni għan-nuqqas ta’ kontrolli fuq il-konsum ta’ fuel, kemm min-naħa ta’ ammonti kif ukoll min-naħa ta’ awtorizzazzjoni, x’passi ttieħdu minn dakinhar sal-lum u x’sistema qed tintuża iisa?  

  IS-SUR FRANK PSAILA:  Naturlament aħna nippruvaw indaħħlu kontrolli kemm nistgħu, pero` kif għedt aktar kmieni, għandna vetturi li huma kważi museum pieces.  Għandna, per eżempju, trakkijiet kbar tat-Taljani, li l-ewwel ħadmu bihom Malta imbagħad bagħtuhom Għawdex u dawn ma tistax twaħħlilhom hodometer pero` issa qed jiġi rrekkordjat il-ħin ta’ l-użu biex għallinqas inkunu nafu kemm-il siegħa jkun għamel jaħdem. 

  THE CHAIRMAN:  Jiġifieri forma ta’ log book fejn fih jimlew il-post fejn ikunu marru  u fi x’ħin.

  IS-SUR FRANK PSAILA:  U anke kemm ħadmu għax jekk, per eżempju, bulldozer ikun mar jagħmel xogħol l-Għarb ma jfissirx li jkun qed jaħdem il-ħin kollu.   

  THE CHAIRMAN:  Ħassejtu li kien hemm aktar titjib u kontroll?  Naqas il-konsum?

  IS-SUR FRANK PSAILA:  Dawn l-inġenji huma kbar ħafna – hemm trakk li fih kważi daqs din il-kamra – u żgur li ħadd m’hu se jmur xi dawra bihom.   

  THE CHAIRMAN:  Rigward il-kunsilli lokali, mid-dehra hemm koperattiva – kif hawn Malta - li tagħmel ir-road signage - li tiċċarġja lil-local councils għal xogħol li jkun sar mill-manufacturing and servicing section.   

  IS-SUR FRANK PSAILA:  Filwaqt li Malta hawn koperattiva, Għawdex m’għandniex u allura l-kunsilli lokali t’Għawdex jordnahom mingħand il-koperattiva f’Malta.   Aħna nġibulhom il-materjal għal Għawdex u nwaħħlulhom is-signs.

  THE CHAIRMAN:  Jiġifieri l-koperattiva f’Malta tikkuntratta mal-kunsilli lokali Għawdex u d-dipartiment jagħtihom il-materjal ....?

  IS-SUR FRANK PSAILA:  Aħna nġorru l-materjal aħna u nwaħħluhom.

  THE CHAIRMAN:  Mela mhux il-koperattiva twaħħalhom.

  IS-SUR FRANK PSAILA:  Aħna minflok il-koperattiva, għax m’hemmx koperattiva Għawdex.

  THE CHAIRMAN:  Allura kif jieħdu l-kuntratti mingħand il-kunsilli lokali?

  IS-SUR FRANK PSAILA:  Titħallas għax imbagħad tidħol il-koperattiva.

  THE CHAIRMAN:   Imma mbagħad naħseb terġgħu min-naħa tagħhom tiddebitaw lill-koperattiva biex titħallsu għall-ispejjeż tagħkom.

  IS-SUR FRANK PSAILA:  Hekk hu.   Bħalissa qegħdin f’diskussjoni biex jissettiljaw il-pendenzi li għandna magħhom.

  THE CHAIRMAN:  Qatt tkellimtu mal-kunsilli lokali Għawdex?  Għaliex jien naraha anomala li x-xogħol qed tagħmluh intom u jitħallsu l-kunsilli lokali.   Qatt kien hemm xi diskussjoni mar-rappreżentanti tal-kunsilli kif tkunu intom li tieħdu x-xogħol tar-road signage?   Wara kollox effettivament jaqbel lill-kunsilli li jsir hekk għax jista’ jiġihom irħas.

  IS-SUR FRANK PSAILA:  Jista’ jkun jaqblilhom u jista’ anke jiġihom ogħla għax biex tagħmel it-tabelli altru tordna għal Malta kollha u altru tordna għal Għawdex biss.

  ONOR. TONIO FENECH:  Jien nassumi li t-tabella tiġi lesta.

  IS-SUR FRANK PSAILA:  Kollox ikun lest, kemm inwaħħluhom.

  ONOR. TONIO FENECH:  Jiġifieri il-koperattiva qed jiċċarġjaw għas-supply and laying?

  IS-SUR FRANK PSAILA:  Iva.

  ONOR. TONIO FENECH:  Issa intom tridu tiċċarġjawhom tal-laying.

  THE CHAIRMAN:  U m’hemmx agreement bejnietkom?

  IS-SUR FRANK PSAILA:  M’hemmx formal agreement, fil-fatt qegħdin f’diskussjoni magħhom biex naraw kif nistgħu nirrimedjaw.

  THE CHAIRMAN:     Jien naħseb li jrid isie formal agreement.

  IS-SUR FRANK PSAILA: Dawn huma l-koperattiva tal-gvern stess, imma xorta waħda l-flus qegħdin imorru għand il-privat.

 THE CHAIRMAN:  Aktar mistoqsijiet? L-Onor. de Marco.

  ONOR.  MARIO DE MARCO:  X’sar minnu l-istock ta’ l-asbestos?

  IS-SUR FRANK PSAILA: L-istock ta’ l-asbestos għadu hemmhekk, pero` fejn qiegħed, qiegħed idle u inokwu mhux se jagħmel ħsara. Ħallejnih hemmhekk għaliex biex tiddisponi minnu trid spejjeż kbar u hemm il-possibbilta` li jista’ jintuża f’water gutters.   Allura aħna qegħdin inħalluh hemmhekk għalissa ħalli naraw insibux l-użu tiegħu minflok niddisponu minnu u nonfqu eluf kbar ta’ liri.  Biex tiddisponi minn panels ta’ saqaf wieħed ta’ sala fl-isptar jiġi jiswa madwar Lm2,000.

  ONOR. MARIO DE MARCO:   Jiġifieri mhux se jiġi utilizzat u qisu qed jiġi isolat.

  IS-SUR FRANK PORTELLI: Jista’ jkun utilizzat għall-water culverts.

  ONOR. MARIO DE MARCO:  Allura meta f’paġna 169 qed jingħad li “the dispensing with asbestos stocks and unservicable items have been adopted’’, dan li jfisser?

  IS-SUR FRANK PSAILA: Iddisponejna mill-items kollha li huma unservicable minbarra l-asbestos għaliex wara li rajna l-ispiża li hemm biex tiddisponi minnhom iddeċidejna li għalissa nwarrbuhom forsi jkun hemm il-possibbilt` li jintużaw x’imkien ieħor. 

  ONOR. TONIO FENECH:   Fhiex wasaltu fuq l-issue tal-VAT; suppost kellkom tħarsu ftit lejn l-istatus tagħkom.

  IS-SUR FRANK PSAILA: Illum aħna rreġistrati mad-dipartiment tal-VAT.  

  ONOR. TONIO FENECH: U dwar il-logbooks?  Hawnhekk qed tgħidu li mhux dejjem possibbli tapplikaw kollox u qed tgħidu li għamiltu safeguards alternattivi fuq il-kontroll tal-fuel.

 IS-SUR FRANK PSAILA: Kif diġa` spjegajt liċ-Chairman, għandna vetturi u heavy plant li ma nistgħux inwaħħlulhom hodometer.

  ONOR. TONIO FENECH:  Imma x’inhuma s-sistemi alternattivi?

  IS-SUR FRANK PSAILA:  Li jekk wieħed mar jaħdem locality “A” ngħidu li mar ġurnata locality “A” pero` ħadem tlett sigħat - is-supervisor iniżżel kemm ħadem.   

  THE CHAIRMAN:  Hawn aktar domandi?  Jidher li m’hawnx għalhekk naġġorna l-laqgħa għal ħmistax oħra b’aġenda li tkun komunikata aktar tard.   Nirringrazzjakom.    

Fit-8:33p.m. il-Kumitat aġġorna.

